
Ushbu magqola O’zbekiston iqtisodiyotida turizm sohasining rivojlanishi qanchalik
muhim ekanligini ochib beradi. Ma'lumki, O zbekiston iqtisodiyoti ko'p tarmoqli bo'lib,
turli xil tarmogqlarni o'z ichiga oladi. Ularning har birini o'z vazifasi va maqsadi bor. Shu
sohalar ichidan bugungi kunda respublikamizda eng rivojlanib borayotgan va shu bilan
bir qatorda mo'may daromad keltiradigan soha turizm sohasi hisoblanadi.

Kalit so'zlar: zamonaviy turizm infrastrukturasi, strategik, rekonstruksiya,
multiplikativ.

Turizm sohasi xalglar o'rtasidagi o'zaro munosabatlarni muvozanatlashtirib
turuvchi muhim omillardan hisoblanadi.Xalqlarning etnik turlari, ularning urf-odatlari
va an analari haqida bevosita xabardor bo'lish, bu xalqga bo’lgan hurmatni oshirishiga
xizmat qiladi. Bu bilan dunyo xalglari o'rtasidagi o'zaro hurmat oshib, ular o'rtasidagi
munosabatlarni yaxshilaydi. Bundan tashqari, mamlakat iqtisodiyotining rivojlanishi
turizm sohasi bilan ham bog'lig ekanligi rivojlangan mamlakatlar tajribasida ko zga
yaqqol tashlanmoqda.Shuning uchun ham bozor munosabatlari shakllanayotgan va
erkin xo'jalik yuritishga o'tayotgan mamlakatlarda avallari unchalik ahamiyat
berilmagan turizmga, endilikda katta e'tibor bilan qaralmoqda. Hozirda O zbekistonda
zamonaviy turizm infrastrukturasini rivojlantirish masalasiga Kkatta e'tibor
qaratilmoqda. Prezidentimiz = Sh.M.Mirziyoyev  ta'kidlaganlaridek: “Turizmni
igtisodiyotning strategik tarmog'iga aylantirish biz uchun ustuvor vazifa bo'lib qoladi
”. Shunday ekan, O zbekistonda turizm sohasini jadal rivojlantirish ham iqtisodiy ham
ijtimoiy ahamiyatga ega bo’lgan muhim strategik vazifalardan biri hisoblanadi. Turizm
sohasining zamonaviy iqtisodiyotda , yangi ishchi o'rinlarini kengaytirish va kichik
biznesni rivojlantirishdagi o'rniga alohida e'tibor qaratilgan. Turizmning global
rivojlanishi dunyo mamlakatlarini yaqinlashtirib, ularning o’zaro munosabatlarini
faollashtirishda eng ishonchli va eng mustahkam tizimdir. Turizm rivojlanishi deyarli
barcha sohaga ijobiy ta'sir ko'rsatib mamlakat iqtisodiyotining dinamik tarzda
o'sishiga olib keladi. Shuningdek, sohaga Kkiritilayotgan sarmoya gisqa vaqt ichida
o zini oqlashi, turistik kompaniyalar imkoniyatlari kengayishi hamda yuqori foyda
olishi mumkinligi sohaga jalb qilinayotgan investitsiyalar miqdorini oshirmoqda.
Dunyoda rivojlanib borayotgan ko pgina davlatlar turizmning rivojlanishi uchun katta
e tibor qaratmoqdalar. Negaki, turizm dunyo tamaddumining bosh gultoji bo'lib,
hozirgi kunda sayohat insoniyat maqsadlarining asosini tashkil qilib kelmoqda.
Shuningdek, turizm eng tez rivojlanayotgan sohalardan biri
hisoblanadi.Mutaxasislarning fikriga garaganda , XXI asrning eng daromadli sohasiga

aylanadi. Hozir u jahonda avtomobilsozlik va neftni qayta ishlash sohasidan keyingi
ya ni, uchinchi o'rinni egallab turibdi. Turizmning bunday tez rivojlanishiga yana bir
muhim sabab va omil sifatida, soha yuqori darajadagi katta ilmiy tadqiqot xarajatini va
quvvatni ko'p sarf giladigan texnologiyani talab gilmasligidir. Turizm transport, oziq-
ovqat, mehmonxona, savdo-sotiq, hunarmandchilik, qurilish va boshqa xizmat turlarini
ham rivojlanishiga olib keladi. Bundan tashqari, mamlakt tashqi qiyofasini
zamonaviylashtirishga, mehmonxona va restoran industriyasini rivojlantirishga
hamda transport-kommunikatsiya tizimlari kabi tarmogqlar o'rtasidagi aloqalarni
shakllantirishga xizmat giladi. Shuning uchun ham, ko'plab tadbirkorlar yangi-yangi
mehmonxonalarni qurmogqdalar, eskilarini esa rekonstruksiya qilib ta'mirlamoqdalar,
ular ham jahon standartlariga moslashtiriimogda. Bunga yaqqol misol qilib,
Samarqgand shahrida o'nlab shaxsiy mehmonxonalarni misol keltirish mumkin. Chunki
mehmonxona xizmatlarini rivojlantirish ham muhim ahamiyatga egadir. Ma'lumki,
mehmonxonachilik ishini tashkil qilishda bir gancha talablar, ya'ni xodimlarning
tayyorgarligi, ma'lumoti, malakasi, yoshi, soglig'i, chet tillarini bilishi va tashqi
ko'rinishiga ham ahamiyat beriladi. Bugungi kunda O'zbekistonda ayrim
ovqatlantirish muassasalari yuqori darajada xizmat ko'rsatish usullaridan foydalangan
holda faoliyat olib borsada, b'zilarida esa xizmat ko'rsatish darajasi talabga javob
bermaydi. Ularga xizmat ko rsatish madaniyatini yuksaltirish talab etiladi. Magsad esa
turizm sohasini rivojlantirib katta foyda olish. Bundan tashqgari, turizmning
rivojlanishida bank va boshga moliyaviy tashkilotlar muhim o'rin tutadi. Turistlar
sayohat qilayotganlarida turli xil moliyaviy xizmat turlaridan foydalanadilar.
Turistlarga xizmat ko rsatish tizimi qanchalik takomillashtirilsa, kelgusida turizmning
yanada taraqqiy etishiga bevosita o'zining ta'sirini ko'rsatadi. Shuningdek, axborot
xizmati ham muhim ahamiyatga ega bo’lib, O'zbekistonga sayohat maqgsadida
kelayotgan turistlar o'zi boradigan joy haqida, o'zi beradigan hududning qonun-
qoidalari, urf-odat va marosimlari, bayramlari, mehmondo’stligi haqgida
ma'lumotlarga, o’sha joyning xaritasi, transport magistrallari sxemasiga ehtiyoj sezadi.
Shuning uchun hozirgi davrda turizm infratuzilmasi zamonaviy kompyuter xizmatiga
ham bevosita bog'liq bo'lib, tezkor axborot va so'zlashuv, yangiliklardan xabardorlik
hozirgi davr turizmining muhim talabidir. Zamonaviy elektron vositalar, internet
tarmogqlarida turli turistik xizmatlar, turistik markazlar haqidagi m'lumotlar
joylashgan millionlab saytlar mavjud bo’lib, turistlar internet orqali sayohat va turistik
agentliklarni tanlash, tur sayohatning chiptalari, xizmatlar uchun to'lovlarni oldindan
to'lash kabi imkoniyatlar yaratilgan.

O'zbekiston turizm sohasida dunyo bo'yicha ulkan salohiyatga ega bo’lgan
davlat hisoblanadi. Yurtimizda 7300 dan ortiq madaniy meros mavjud va ularning
qariyb 200 tasi YUNESKO ro'yxatiga kiritilgan. Shu bilan birga, mamlakatimizning
betakror tabiati, go'zal dam olish maskanlari imkoniyatlaridan foydalanib, yangi
turistik yo'nalishlar ochish mumkin. Shu o'rinda aytib o'tishim joizki, Shahrisabz
tumanidagi Miraki shaharchasida turizm sohasi rivoji uchun keng qamrovli ishlar

amalga oshirildi ya'ni turistlar o'zlarini yanada qulayroq his qilishlari uchun bir
gancha imkoniyatlar mavjud. Bu sohaga jahon brendlarini faol jalb etgan holda, biz
ziyorat turizmi, ekologik, ma'rifiy, etnografik, gastronomik turizm va bu sohaning
boshga tarmoglarini rivojlantirishga alohida e'tibor garatishimiz zarur. Yurtimizda
boy ma‘'daniy-ma naviy merosi turli- tuman arxeologik obyektlari, qulay tabiiy iglim
sharoiti hududimizda har qanday landshaftlarni ko rishimiz mumkin. Islom dunyosida
ma’lum va mashhur buyuk allomalarning magbaralari, gadamjolari ko'p. Mazkur
sohaning mamlakat iqtisodiy-ijtimoiy hayotiga ta'siri nafaqat valyuta tushumi, yangi
ish o'rinlari yaratish, kichik biznes va xususiy tadbirkorlikni rivojlantirish, balki
ajdodlardan meros qolgan madaniyat va qadriyatlar saqlanishining bosh omilidir.
Lekin afsuslanarli tomoni shundaki, mamlakatimiz turizm salohiyati yuqori bo'la turib
undan uzoq yillar davomida bu imkoniyatdan to'gri foydalanilmadi.
Prezidentimizning so'nggi yillarda turizm sohasining rivoji uchun turli qonunlar,
farmonlar chiqarganliklari sohaga qaratilgan yuksak e'tiborning yorqin dalilidir.
Ushbu hujjatlar orqali sohada yigilib qolgan muammolarni hal etish, turizm
salohiyatini oshirish bo’yicha ustuvor vazifalar belgilandi. Hozirgi zamonaviy davrda
turizmning bir qancha turlari mavjud: rekratsion turizm, biznes turizm, ekskursiyaviy
turizm, ekstremal turizm, ma'daniy va marifiy turizm, VIP turizm ya ni gimmatli dam
olish maskanlariga tashrif buyurish, ekoturizm, etnik turizm, agroturizm va boshqa
shu kabi turlari mavjud. Shuningdek, har bir shunga o'xshash turizm turlarini
rivojlantirishga harakat gilinmoqda va amalda tatbiq etilmoqda. Respublika bo’yicha
jami 550 ta sayyohlik kompaniyasi turoperatorlari faoliyat yuritmoqda.
Mintagamizdagi tarixiy ob'yektlar, arxitektura va shaharsozlik obidalarining
aksariyatini gamrab olgan 110 ta xalgaro sayyohlik yo'nalishi bo'yicha sayyohlarga
xizmat ko'rsatilmoqgda. Bu yo'nalishlarning 65 tasi tarixiy-madaniy meros ob'yektlari,
30 tasi tabiiy rekreatsion, 15 tasi sog lomlashtirish turizm elementlarini o'z ichiga
olgan ekologik yo'nalishdir. Hozirda yurtimizda 50000 dan ortiq o'ringa ega bo’lgan
500 dan ortiq mehmonxona, motel, va kempinglarda sayyohlarga xalqaro standartlar
bo'yicha xizmat Kko'rsatilmoqda. Yuqoridagi ragamlar shuni ko'rsatadiki,
mamlakatimiz iqtisodiy hayotida turizm sanoatining ahamiyati tobora ortib bormoqda.
Bu esa o'z navbatida O'zbekistonning xalqaro turizm bozorida o'z o'rnini
egallayotganligidan dalolatdir. Xalqgaro turizmni yanada rivojlantirishda O zbekistonda
mavjud bo’lgan siyosiy barqarorlik va tinchlik ham muhimo'rin tutadi. Lekin xalgaro
turizm taraqqiyoti darajasini yuqori bosqichga olib chigishda hali ko'p islohotlarni
amalga oshirish, kechiktirib bo'lmas chora-tadbirlarni belgilash va ularni jadallik bilan
hayotga tatbiq etish lozim bo'ladi. O zbekistonda so'nggi yillarda ajoyib qurilish
inshoatlari, bir-biridan chiroyli madaniy dam olish maskanlari bundan tashqari, bir
qarashda ko'zga tashlanadigan ziyoratgohlar qurib tugatilib, turistlar foydalanishlari
uchun topshirildi. Keyingi yillarda respublikamizda o'zbek milliy kurashi, tennis, og’ir
atletika va boshqa sport turlari boyicha jahon miqyosida chempionatlar o tkazildi. Bu
tadbirlar esa ko'pgina xorijiy mamlakatlardan turistlar kelishiga olib keldi. Xalgaro

turizmni rivojlantirishda bu omillar ham muhim o'rin tutadi. O zbekiston madaniy
meroslarga boy hudud. Turizm umumiy iqtisodiy o'sishga kam rivojlangan
hududlarning rivojlanishiga ko'maklashadi. Tog" va qishloq joylarida turistik
markazlarning tashkil qilinishi shu joylarning o'zlashtirilishiga aholi turmush
sharoitining gandayligiga bog'lig. Turizm rivojining kelajagini aniglash uchun avvalo
moddiy-texnika bazasi, turistik resurslar ko'lami mazkur turistik mahsulotga bo’lgan
talabni chuqur o'rganish lozim. Hozirda chekka hududlardagi madaniy meroslar ham
o'rganilib, yon-atroflari rekonstruksiya qilinmoqda. Bu esa mahalliy aholi hayotiga
ijjobiy ta'sir o'tkazadi. I[jobiy xususiyatlar quyidagilardan iborat:

-daromadning oshishi,mahalliy aholini yashash drajasini yaxshilanishi;

-ish o'rinlarining yaratilishi- bu esa mahalliy aholini bandligini ta’'minlaydi;

-urbanizatsiyalash, ijtimoiy-madaniy jarayonlarining tezlashishi;

-qishloq xojaligi mahsulotlariga va mahalliy ishlab chiqarilgan tovarlarga ichki
talabning oshishi;

-xalq og'zaki ijodiyoti, an analari, qadriyatlari va rusumlarinig jonlanishi;

-tabiiy komplekslarning jonlanishi;

-infratuzilma, madaniyat tashkilotlarining rivojlanishi;

-mahalliy madaniy hayotining jonlanishi;

-mintaqa jozibadorligining oshishi;

- mahalliy madaniy meros yodgorliklarining tiklanishi va muhofazasi;

Shuning uchun ham davlat ushbu sohaga alohida e'tibor berib, aholi uchun
ma’lum imtiyozlar ham belgilab qo’ygan. Odamlar bu imkoniyatlardan fagatgina turist
bo’lganliklarda foydalana oladilar. Imtiyozlar turistlarning bojxona postlaridan
o'tishda, soliq to'lashda, chetga chiqishda pasportiga ruxsat berishlarida, havo va
temir yo'l transportlariga chiptalar olishda, ularni rasmiylashtirishda namoyon
bo’ladi. Yuqorida aytganimdek, turizmning mahalliy aholi uchun katta foydasi bo'lib,
ular ish bilan ta'minlanadi. Shu o'rinda aytib o'tishim kerakki, 2023-yilda turizm
tarmog'i jahon YalMdagi ulushi 9,1 foiz ulushini tashkil etib, 9,9 trln dollarni tashkil
etadi. Shuningdek, 27,4 mln ishchi kuchi uchun ish o'rinlari kengaytirilib, tarmoqda
hozirgi kunda dunyo bo’ylab 330 mln kishi ishlaydi. Bundan tashqari turli millat, elat
va xalq vakillari bilan muloqotda bo’ladilar va ularning turli an'an ava qadriyatlari
bilan tanishadilar, doimiy daromad olib turish imkoniyatiga ega bo'ladilar, mehmon
kutishning jozibador an'analarini tiklash bilan birga mehmondorchilik odolarini
takomillashtirib boradilar. Oxir oqibatda mahalliy aholining dunyoqarashi, madaniy
saviyasi ham mutassil o'sib boradi.

Turizm rivojlanishidagi hozirgi zamon tendentsiyalari uning ham jahon
igtisodiyotidagi ham alohida mamlakatlar va mintaqalar iqtisodiyotiga ta'siri ortib
borayotganligini ko rsatmoqda. Turizm aholining o'ziga xos ehtiyojlarini qondirishga
qaratilgan faoliyatni amalga oshirib milliy igtisodiyotning yirik mustaqil sohasiga
aylanib bormoqda. Ushbu ehtiyojlarning xilma-xilligi tufayli nafaqat turistik
korxonalar balki boshqa soha korxonalari ham qatnashib xalq xo’jaligi kompleksi

rivojigaa multiplikativ ta'sir giladigan omillardan biri sifatida turizm namoyon bo'ladi.
Bundan tashqari turizm insonlarning asosiy ehtiyojlaridan biri bo’lib, insonlarga fan-
texnika taraqqiyoti jadal rivoji, mehnat intensivligi natijasida vujudga keladigan his-
hayajon va psixologik salbiy ta’sirlarini kamaytirishda sezilarli ko'mak beradi. Keyingi
yillarda olib borilgan sohaviy islohotlar va ularning amaldagi natijalari orqali shuni
ta'kidlash joizki, mamlakatning bugungi turizm salohiyati, uning keying yillardagi
istigbollari natijasida turizm sohasi orqali turli xil sohalarni rivojlantirishga erisha
olamiz.

Xulosa qilib aytish mumkinki, bugungi kunda mamlakat iqtisodiyotini
rivojlanishi, aholini turmush kechirish sharoitlarini yaxshilanishida, xalgaro maydonga
chigishi va unda munosib o'rin egallashda barcha sohalar bilan bir qatorda turizm
sohasini ham o'rni salmoqlidir. Hozirda kishilar orasida turizmni keng targ'ib qilish
magsadida yurtimiz teleekranlarida O'zbekiston turizm salohiyatini, turli xil
qadamjolarini, turistik maskanlarni, markazlari, yurtimizning g aroyib, afsonaviy
joylarini kecha-yu kunduz targib qiluvchi, sayohatga doir turli xil ko'rsatuvlar
namoyish etilmoqda, turizmni rivojlantirish bo’yicha subsidiyalar va boshqa
rag batlantirish vositalari ham qo’llanilmoqda.

